
Inatsisartut Suleriaasianni § 36, imm. 1 innersuussutigalugu Naalakkersuisunut allakkatigut 
akisassanngorlugit apeqqut imaattut matumuuna saqqummiuppakka: 
(inatsisartunut ilaasortaq Anthon Frederiksen, Kattusseqatigiit Partiiat) 
 
Naalakkersuisunut apeqqut: 
 

• Nuttarsinnaanermut aningaasaliissutit ilaat Ilulissani sulisunut avataaneersunut 
inissialiornermut atorneqarsinnaanerat qanoq periarfissaqarpa ? 

 
• Nunatsinni kommuneqarfinni allaniit Ilulissanut suliartorusuttut inissaqarniarnikkut 

periarfissaq siulleq atorlugu nuussinnaanermut sullinneqarsinnaanerat qanoq 
periarfissaqarpa ? 

 
Miserratigineqarsinnaanngilaq Ilulissat illoqarfiat avannaani illoqarfinni inuussutissarsiornikkut, 
aalisarnikkut, angallanikkut, takornariaqarnikkut allarpassuartigullu inissisimalluarpoq, 
ukiorpassuarnilu pingaartumik aamma aalisartorsuit eqiingallutik sulilluarnerisigut 
ineriartortitsineq, aningaasarsiornerlu pitsaasumik ingerlallutik. 
 
Aamma miserratigineqarsinnaanngilaq; illoqarfiup sukkasuumik ineriartorneranut suliffeqarfiit 
assigiinngitsut iluini sulisoqarniarnermik ajornartorsiuteqarneq annertusingaluttuinnarmat. Tamanna 
sanaartornerup, takornariaqarnerup suliffissuaqarnerullu iluini aamma malunnarsingaluttuinnarpoq. 
 
Taamaattumik nassuerutigisariaqarpoq; ineriartorneq aningaasarsiornerlu ingerlalluassappata, 
maannakkut Ilulissani sulisinnaasut amingalersimammata.  Tassami ullumikkorpiaq suliffissasiortut 
taamaallaat tallimat suliffeqaratik nalunaarsimapput. Taakkunannga angut ataaseq ajoqusersimanini 
pissutigalugu tamakkiisumik sulisinnaasusseerussimasoq, arnallu sisamat aamma ajoraluartumik 
tamarmik killilimmik  sulisinnaassusillit. 
 
Taamaammat suliassat suliffissallu pisariaqarfiini sulisussanillu amingaateqarfinni pilersuinissaq 
inuiaqatigiinnut imminut akilersinnaasumik ingerlatsisoqarnissaa tamatta 
soqutiginerusariaqarparput. 
 
Sapaatip akunnerata siuliani Naalakkersuisut siulittaasuata oqaloqatigineqarnera 
innersuussutingaara. 


